
GOUVÈNÈ CUOMO ANONSE $150 MILYON DOLA KI DISPONIB POU PWOJÈ 

ENÈJI RENOUVLAB 
 

Finansman an ap devlope epi elaji gwo pwojè solè, van idwo ansanm avèk lòt 
enèji renouvlab pou reponn a objektif eta pa 50 pousan nan 2030 

 
Gouvènè Andrew M. Cuomo jodia te aonse $150 milyon nan finansman pou sipòte 
pwojè enèji renouvlab a gran echèl nan eta. Finansman sa ap fasilite patenarya piblik-
prive pou avanse strateji Refòme vizyon enèji Gouvènè a epi asire ke eta reponn a 
objektif pou jenere 50 pousan elektrisite l apati pwojè enèji renouvlab ki pa gen kabòn 
nan 2030.  
 
“Eta sa se yon lidè nasyonal nan konbat chanjman klima e avèk envestisman sa, nap fè 
yon efò ki san parèy nan direksyon yon New York ki pi pwòp ak pi vèt,” Gouvènè 
Cuomo te deklare. “Finansman sa ap avanse pwojè enèji a gran echèl, kontinye bati 
yon ekonomi enèji pwòp, ak jenere opòtinite pou Nouyòkè yo pou jenerasyon kap vini 
yo.” 
 
Anons lan te fèt pa Gouvènè Adjwen Kathy Hochul nan Konferans semi anyèl Enèji 
Avanse a ki te fèt nan Sant Konvansyon Jacob Javits nan Vil New York. 
 
"Gouvènè Cuomo te etabli objektif ki pi anbisye pou yon ekonomi enèji pwòp nan peyi 
a,” Gouvènè Adjwen Kathy Hochul te deklare. “Lè nou ogmante envestisman prive, 
nou rann li posib pou pwochen jenerasyon antreprenè ak inovatè yo kreye yon avni ki 
defini pa pwodiksyon enèji dirab, renouvlab. Nou pral koupe depans konsomatè yo, 
kreye travay epi konbat chanjman klima pou jenerasyon kap vini yo." 
 
Prezidan Enèji ak Finans Eta New York Richard Kauffman te deklare, "Eta New York 
ap demontre kisa ki posib lè lidè yo mete ansanm pou delvope ekonomi an epi pwoteje 
anviwonman an nan menm okazyon an. Envestisman $150 milyon sa ap stimile 
devlopman pwojè enèji renouvlab nan eta, kreye nouvo djòb, epi ede akonpli objektif 
agresiv Gouvènè a enèji renouvlab pa 50 pousan nan 2030." 
 
New York State Energy Research and Development Authority (NYSERDA) pral bay 
sipò pou nouvo pwojè a gran echèl sa yo ki baze sou rezo a atravè Main Tier Estanda 
Pòtfèy Renouvlab Eta a. Pwochen strateji renouvlab a gran echèl Eta New York grasa 
standa enèji pwòp kounye a sou konsiderasyon pa Komisyon Sèvis Piblik la.  

Prezidan ak PDG NYSERDA John B. Rhodes te deklare, "Pwojè enèji renouvlab a 
gran echèl diminye emisyon gaz greenhouse, ankouraje yon anviwonman ki pi pwòp 
pou Nouyòkè yo, pote travay ak yon baz taks ajoute nan zòn riral yo, epi redwi volatilite 
nan pri elektrisite. Lè nou stimile envestisman prive nan pwojè sa yo, Eta New York ap 
avanse vizyon fonse Gouvènè Cuomo pou avni enèji New York.” 
 
Prezidan Komisyon Sèvis Piblik Audrey Zibelman te deklare, "Stimile envestisman 
prive nan pwojè enèji renouvlab a gran echèl ap non sèlman ogmante travay ak plis 
devlope ekonomi teknoloji pwòp New York, li pral ede nou reyalize objektif Gouvènè 
Cuomo a pou redwi nan fason enpòtan emisyon gaz greenhouse toupatou nan eta. Nan 
fason sa, New York ka yon katalis pou kwasans enèji renouvlab dirab, alontèm, pwoteje 
sante piblik epi amelyore anviwonman an.” 
 
Demann konpetitif $150 milyon sa pral sipòte envestisman prive enpòtan nan sous enèji 
renouvlab tankou fèm van, selil gaz, etablisman biomas, bio-gaz renouvlab ak 
modènizasyon nan pwojè idwo-elektrisite. Yo pral atribye kontra pou pwojè sa yo pou 
yon tèm ki rive jiska 20 ane. Pou jwenn plis enfòmasyon sou pwosesis apèl dòf la 
disponib  nannyserda.ny.gov/rfp3257. 
 
Pou chak $1 ki envesti nan pwojè Main Tier, New York ap reyalize $3 nan benefis 
ekonomik. Plis pase $3 milya envestisman dirèk nan Eta New York sipoze rive kòm yon 
rezilta pwojè Main Tier ki egziste deja sou fòm djòb, vèsman lajan bay biwo piblik, acha 
machandiz ak sèvis nan Eta a ak afèmaj tè, kwasans nan ekonomi enèji pwòp eta ak 
redwi emisyon gaz. 
 
Premye dis apèl dòf Main Tier NYSERDA yo pou pwojè renouvlab sou gran echèl te 
abouti nan apeprè 1,849 megawat kapasite enstale nan 67 pwojè, ki yon fwa 
operasyonèl, pral jenere plis pase senk milyon megawatt èdtan nan enèji renouvlab 
chak ane. NYSERDA te bay yon total $1.24 milya pou pwojè Main Tier anvansa. 
 
Kòm yon konpleman nan anonsman finansman pou pwojè renouvlab a gran echèl, Eta 
New York jodia te lanse New York Generation Attribute Tracking System (NYGATS), sa 
ki pibliye sètifika pou tout jenerasyon yo, enkli kredi enèji renouvlab (REC yo) ki kantifye 
benefis anviwonmantal – tankou mank emisyon gaz greenhouse – nan pwojè 
jenerasyon enèji yo. Pou jwenn plis enfòmasyon sou NYGATS ak enstriksyon sou kijan 
pou anrejsitre, vizite nygats.ny.gov.  
 
Enfòmasyon sou Refòme vizyon enèji a 
 
Refòme vizyon Enèji (REV) se strateji Gouvènè New York Andrew M. Cuomo pou chita 
sou chanjman klima ak delvope ekonomi New York la. REV ap bati yon sistèm enèji ki 
pi pwòp, pi rezistan epi a bon mache pou tout Nouyòkè yo nan stimile envestisman sou 
teknoloji pwòp tankou solè, van, ak enèji efikas epi jenere 50% nan bezwen elektrisite 
eta apati enèji renouvlab nan 2030. Deja, REV te kondwi 600% kwasans nan mache 
solè nan tout eta, pèmèt plis pase 105,000 kay ki gen revni fèb pou koupe bòdwo enèji 
yo nèt, avèk enèji efikas, epi kreye plizyè milye djòb nan manifakti, jeni, ansanm avèk 

lòt sektè enèji pwòp. REV ap asire ke Eta New York redwi emisyon gaz greenhouse 
nan tout eta pa 40% nan 2030 epi reyalize sib ke yo vize entènasyonalman pou redwi 
emisyon 80% nan 2050. Pou aprann plis sou REV, enkli envestisman $5 milya doal 
Gouvènè a nan teknoloji enèji pwòp ak inovasyon, vizite www.ny.gov/REV4NY epi swiv 
nou @REV4NY. 

